
Skýrsla og áritun stjórnar og framkvæmdastjóra

Reykjavík, 12. april 2024

Ársreikningur Vísindagarða Háskóla Íslands ehf. fyrir árið 2023 er rafrænt undirritaður af stjórn og framkvæmdastjóra.

Rekstrarekjur félagsins á árinu námu 955 mkr. og eru tilkomnar af leigu húseignarinnar að Sturlugötu 8 sem hýsir
Íslenska erfðagreiningu ehf., leigu á byggingarrétti að Sæmundargötu 15-19 og 21, þar sem Alvotech hf. rekur
Hátæknisetur og af byggingarétti að Bjargargötu 1, þar sem Gróska ehf. rekur hugmyndahúsið Grósku. Félagið
hefur einnig leigutekjur af Mýrinni Nýsköpunarsetri og innviðaverkefni sem það verkstýrir f.h. Háskóla Íslands.
Þá hefur félagið tekjur af útleigu bílastæða.

Leigutekjur hækka samkvæmt breytingu á vísitölu neysluverðs til verðtryggingar. Langtímalán félagsins eru
verðtryggð með sömu vísitölu.

Rekstrartekjur félagsins námu 955 millj. kr. á árinu 2023 (2022: 866 millj. kr.) og hækkuðu því um 90 millj. kr. milli
ára eða um 10,34%. Hagnaður félagsins á árinu 2023 nam 378 millj. kr. (2022: hagnaður að fjárhæð 157 millj. kr.).
Eigið fé félagsins nam 5.947 millj. kr. í árslok (árslok 2022: 5.569 millj. kr.) að meðtöldu hlutafé að nafnverði
1.225 millj. kr. (2022: 1.225 millj. kr.). Í árslok var eiginfjárhlutfall félagsins 39,6% (árslok 2022: 39,5%). Ársverk
voru 3 á árinu (2022: 2). Heildarlaunagreiðslur ársins námu 60 milljónum króna samanborið við 48 milljónir króna
árið áður. Sjá nánari umfjöllun um starfsemi ársins í árskýrslu félagsins á heimasíðu Vísindagarða Háskóla Íslands.

Í upphafi og lok ársins voru tveir hluthafar í félaginu en það eru Háskóli Íslands með 94,6% hlut og
Reykjavíkurborg með 5,4% hlut.

Í 3. tl. 1. gr. í samþykktum félagsins segir að eigendum sé óheimilt að taka hagnað eða arð út úr félaginu. Stjórn
félagsins leggur til að hagnaður ársins verði fluttur til næsta árs, en vísar að öðru leyti í ársreikninginn vegna
breytinga á eigin fé.

Að áliti stjórnar og framkvæmdastjóra Vísindagarða Háskóla Íslands ehf. koma fram í ársreikningi þessum allar
upplýsingar sem nauðsynlegar eru til að glöggva sig á stöðu félagsins í árslok, rekstrarárangri ársins og
fjárhagslegri þróun á árinu.

Stjórn og framkvæmdastjóri Vísindagarða Háskóla Íslands ehf. staðfesta hér með ársreikning félagsins fyrir árið
2023 með undirritun sinni.

